NCC bygg 
Intervjuet  vart gjort den tysdag den 10. mai over telefon. Respondenten for dette intervjuet var Johnny Aaland som arbeider som tillitsvald for NCC bygg.

	Audun
	Har du lest litt av informasjonen eg sendte deg i forkant? 

	Johnny
	Eg har skrive det ut og sit med spørsmåla framfor meg no. 

	Audun
	Har du nokon spørsmål til meg før me startar?

	Johnny
	Eigentleg ikkje, men eg har ein tilleggskommentar før me startar. Akkord og produksjon i vår bedrift og i bransjen er litt merkelig. Eg opplever at det er arbeidstakarane som masar på høgare produksjon. På ein litt fleipete måte verkar det som arbeidsgivaren strittar i mot på dette område. Det er eit litt sårt tema når eg går rundt på ein byggeplass hjå oss og eg tek det opp med anleggsleiaren om at det er dårleg produksjon. Ein har her mykje dagtid og me får ikkje noko flyt. Om eg ikkje vel orda mine rett så kan dette opplevast som om eg trår anleggsleiaren sine tær, som om eg insinuerer at han ikkje kan god produksjon. Sukksessen for god produksjon hjå oss har alltid vore god tovegs kommunikasjon. Eg er opptatt av dette og har mast på vår eigen bedrift for å få til meir effektiv produksjon, dette er fordi eg skjønnar at me er ein dyr arbeidskraft og då må me og gjera oss fortente til denne lønna. For at me skal klare dette må ting ligge til rette. For å få til ein god akkord må ein vere to partar, ein er heilt avhengig av kvarandre. 

	Audun
	Eg har snakka med fellesforbunde og kommentaren du nemner her er slåande for deira kommentarar. At nokon prosjekter ikkje ynskjer å vise sin eigen produksjon, at det er litt skamleg om det kjem fram i ljoset. Dette er ein ugunstig situasjon å gå ut i frå. Det er nok eit resultat at det er viktig at både arbeidarar og leiinga fokuserer på arbeidet. Det er nok og viktig at det blir sett ut ljoset av leiinga at ein ynskje framgang. 

For dykk kvaslags type akkord har dykk?

	Johnny
	Det er varierande i distrikta våre, men dei fleste prøvar å måle. Då rein akkordmåling, dette er då den som Fellesforbundet har tariff på tømmer og betong. Me har og nokon distrikt som har prøva seg på nokon andre variantar. Det er då i form av bonusordningar, desse kjenner ikkje eg til. Me har og eit distrikt som har ein rein timelønsbasert lønsform. I denne ordninga har arbeiderane ein forhøgd timesats. Desse måler omtrent ingenting, her forstår eg ikkje distriktssjefen, at han går med på å ikkje måle nokon ting. Det skal ikkje eg blande meg borti. 

Me har DK øst som er Hamar, Oslo og Sarpsborg, me har DK sør som er Drammen og Asker, me har DK Vest som er Stavanger og Bergen, så har me Trondheim. Dette er dei NCC bygg har. I Trondheim er det ein stor kultur for å måle, spesielt innan tømmer, Stavanger måler betong og er flinke på det. Dei brukar nok dette i 95% av sine arbeider. Bergen har ein forhøgd avtale med timeløn. Sarpsborg har ein timeverksmodell, men det er ein form for måling. Det er bassert på kalkulerte timar så har dei nokon satsar for når ein passerar så og så mange timar. Om ein bygger på mindre timar enn berekna gjev det så og så mykje i bonus, desse har ein fast modell som arbeiderane er nøgde med. I Oslo har me prøva mange variantar, men me svergar mykje til måling, dette er nok og mykje grunna at eg saman med nokon basar ønskjer dette og har litt innflytelse. Eg meiner at dette er det einaste lønssystemet som er med å heve vår lønn. Eller så lagar me ei avtale me kan gå på i tre år, sjølv med tillegg synast eg at dette ikkje er heilt bra. Om ein får til akkord får ein målt produksjon og me får betalt for det me produserer. Dette får synleggjort om me er gode eller dårlege til å produsere. 

	Audun
	Du nemnde Oslo spesielt. Eg har fått inntrykk at mengda måling i Oslo er litt låg.

	Johnny
	Generelt er det det. Dei andre firma veit eg ikkje om. For oss kan eg sei at i utgangspunktet måler me 100%, men me klarer aldri å kome 100% i mål med ein akkord. Me startar alltid med akkord og hensikta med å måle, me lagar ei akkordavtale, så kan det gå det inn i halve byggeprosessen så stoppar det opp grunna alt for mykje dagtid og mangel av trekningar og slike ting. Så blir det avtalte løysningar på korleis ein kan kome i mål. 

	Audun
	Er det då mykje rundsummar ein går på mot slutten eller?

	Johnny
	Ja. Det er litt det og så kan det hende at ein avsluttar ein måling, ein måler det ein har gjort så får ein ein timesum, deretter nyttar ein dette som grunnlag til resten av arbeidet. Sei ein har fått 300 kroner timar, så går basen inn å dei siste 2 månadane blir dei einige om 290 eller 285 kroner. Held dei då same produksjons som dei har gjort til då er me fornøgde, men dette er eit system som er veldig avhengig av tillit mellom prosjektleiar og bas. 

	Audun
	Det er sjølvsagt, men det kan godt hende dette fungerer om det er felles einighet rundt løysinga. 

	Johnny
	Ja, baksida er at nokon vil ha lik løn heile tida.  Dette varierer veldig frå byggeplass til byggeplass, du går veldig mykje opp og ned i lønn, dette er mogelegvis svakheita med systemet. For oss som har vore med på dette i mange år så har dette blitt ein vane. 

	Audun
	Er det snakk om mykje?

	Johnny
	Eg har opplevd å gå ned 30 kroner i timen på grunn av akkorden. Bygget var veldig komplisert, og me var kanskje ikkje like flinke til å skrive ned det me skulle gjere, ting låg ikkje godt nok til rette. Det kan og vere farga av at me kom frå eit prosjekt der me tente meir enn me trudde sjølv og. Å gå frå ein god akkord til ein dårleg ein. Men i mitt syn då så har eg vore i bransjen sidan 82, så eg er blitt vand med at det er slik. 

	Audun
	Når dei kalkulerer prosjekta hjå NCC, er det då med same grunnlag som tariffen. Altså er fellesforbundet med inn i bilde, eller er det leiinga som bestemmer dette? 

	Johnny
	Det fellesforbundet gjer. Eg veit ikkje om du har sett gjennom akkordtariffane?

	Audun
	Det har eg.

	Johnny
	Det er underlaget for våre akkordavtaler. Dei kjem med eit forslag til basen, dei får då sjå på teikningar og kva som skal byggast. Er det langt å gå osv., dei finn tillegga. Her må ein ha litt høgare enn minuttfaktoren og så vidare, dei er på ein måte rådgivarar for oss. Dei er ikkje med i forhandlingane, men dei sitt på bakrommet og basen kan nytte målaren.

	Audun
	Då dei sit som ein basrådgiver føler du ein treffer med det som er prosjektert og det som er resultatet av målingar. Eg tenkjer om NCC som bedrift klarer å få med seg alle timane og prisane som bør inngå i arbeidet til akkordlaget. 

	Johnny
	Det er det ideelle, problemet hjå oss er at NCC gjerne er totalentreprenør og det kan hende dei som kalkulerer at det er alt for få timar. Dei har då underprisa timane slik at dette går i minus, så skal dei ta igjen på innkjøp og andre ting for å gjere godt for dette. Me skulle ønske me kunne bruke det som var kalkulert på betong, på tømmer er nok dette lettare, fordi det er større. På ein rein betongjobb bør det vere slik at om  me tener pengar så tener og bedrifta pengar. Det er ikkje alltid det er slik. Om me har eit år med arbeid og det er 6 veker med betong så kan det hende at dei har kalkulert det så lågt at  dei veit dei går i minus, men om dei klarer å halde produksjon oppe så blir råbygget ferdig tidlegare så kjem dei tekniske inn tidlegare og der kan ein gjere forteneste. Slik er det mange gonger at dei tenkjer. 

	Audun
	Det er då for å vinne anbodet at ein gjer det på denne måten?

	Johnny
	Ja. Me har og brent oss på det nokon gonger. 

	Audun
	Er det mykje arbeid for å finne dei utarifferte arbeida i akkorden i forkant?

	Johnny
	Ja, dei brukar som sagt boka. Me driv no om dagen å lagar ei bedriftsvis avtale der mykje av dette er ferdig. Baksida med denne akkorden er at det er rom for veldig mykje diskusjonar og det kan bli veldig mykje krangling. Om ein part er veldig dyktig kan den andre parten føle seg lurt, det at ein ikkje kan så mykje om lønsforma kan føre til at han føler at andre sida av bordet skal lure han. Det er ein del ting som står det skal være utariffert. Dette kan til dømes vere snø, nye teikningar, venting på ein underentreprenør osv. Utariffert er mykje venting, det burde vere ganske greitt om kva som er utariffert. Eg trur eigentleg ikkje ein er ueinig i kva som er kva, men eg trur det er tal timar ein nyttar so er ein diskusjon.  

	Audun
	Grunnen til at eg spør om dette er grunna at då ein tar ut statistikk på akkordtimar og utariffert timar så er det i veldig mange tilfelle svært stort tal av timar. 

	Johnny
	Dette er eit sjukdomsteikn meiner eg.

	Audun
	Det er svært variabelt frå bedrift til bedrift over korleis ein har tenkt og kva som skal inkluderast i den dagtidsposten. Om ein ser på heilheten i det så ser det  ikkje veldig bra ut. 

	Johnny
	Du kan få ein god akkord, sjølv om du har veldig mykje dagtid. Dette er dessverre svært kortsiktig. Det ideelle for akkordsystemet er om me har mest mogleg timar i produksjon. Når me har hatt akkordar med svært mykje dagtid sjølv om det er utbetalt veldig mykje så reagerer leiinga svært sterkt. Dei får følinga av at me lurar dei. Me er veldig opptatt  av akkordavtalene, eg tykkjer me skal begynne med produksjonen og bli einige om korleis produksjonen skal vere så kan akkordavtale kome i neste steg. Me har mykje fokus på kva som skal stå der så gløymer me litt at det er to partar som har bunde seg til ei avtale. Då skal den eine parten produsere så godt dei kan så skal den andre parten legge til rette så godt dei kan. Det er ut i frå kva ein får. Der er her frå vår del at eit sjukdomsbilde på at det er for lite fokus på produksjon. Men no pratar eg veldig mykje om mine eigne tankar her. 

	Audun
	Det er veldig bra det. Det er som du seier, det er ikkje nødvendigvis arbeidaren som har skrive for mykje dagtid om dagtidsbilete er høgt, det kan og vere leiinga som har lagt for lite til rette og planlagt for dårleg. Om ein hadde klart å presse dagtida til nærmare null ville det vore eit system som fungerer optimalt for leiing og arbeider. Det hadde vore veldig vanskeleg å få til i praksis, men ein svært positiv situasjon ein ein hadde klart det. 

Når du ser på akkordtariffen så er denne svært detaljert og vanskeleg å ha kontroll over. Ein gammal bas vil ha svært mykje erfaring og forståeleg om kva som er inkludert i tariffen og kva som fell utom. Føler du at arbeiderane under basen har ein forståing av tariffen og at dei veit kva som inngår i sine arbeidsoppgåver?

	Johnny
	Nei, om eg gjev denne boka til ein tømrar og ber han sjå på den då blir dei usikre. For å forstå litt av boka er akkordkursa til foreininga vår veldig viktig å dra på, ikkje berre for basen, men og akkordlaget. Å få forståing for kvifor det er viktig at du skriver ned kva du driv med og ikkje berre skriv: i dag he eg snekkra eller i dag har eg støypt. Ein må spesifisere for å få rett tal timar. Er du på eit slikt kurs får du kanskje med deg 5% fyrste gongen, men ein forstår korleis ein kan nytte tariffen, sjølv om ein ikkje skjønnar alle tala og alt det som står der. Den er eit veldig godt hjelpemiddel, men du treng og å kunne forstå. 

	Audun
	Tek basen og gjennomgår arbeidsoppgåvene med akkordslaga. Altså dette inngår til dømes i isolatøren sine oppgåver og dette er dagtid. 

	Johnny
	Dette skal basen gjere, men det er og veldig personavhengig kor flinke dei er  til å involvere laget sitt. Nokon av dei skal gjere alt sjølv for så å kome med korleis det er gått i etterkant. Dette er ikkje ofte at dette er nokon suksess. Basen skal inkludere laget, og dette er den beste oppskrifta for å få til ein god produksjon. 

	Audun
	Korleis er tilbakemeldingane frå arbeidarar og basar og leiarar når det gjeld lønsforma, altså akkordtariffen. Syns til dømes arbeiderane det er vanskeleg å arbeide med noko du ikkje heilt forstår?

	Johnny
	Dette er det nok ganske delte meiningar om. Mange ynskjer seg ein lettare form og at akkorden er avleggs og ut på dato. Eg argumenterer sjølvsagt mot dette, eg meiner ikkje det fins noko anna alternativ som er betre. Kjem det skal eg ta det i mot med opne armar eg. Eg syns det er det beste, men det kan truleg forenklast, men dette er noko BNL og Fellesforbundet finne ut ilag. Det jobbast det og truleg med. Det har vore mykje verre før i tida. Mange ynskjer heller få ein forhøgd timeløn, dette er svakheten med å vere usikker på kva du tener. Dette er tilbakemeldinga me har fått. 

	Audun
	Eg snakka med Hent på bas leddet, folk var skeptiske i starten, men når etterskotet kom så var alt greitt likevel.

	Johnny
	Det har og vore tilfelle hjå oss. Når dei har fått vere med på ein god akkord så vert tonen ein heilt annan. 

	Audun
	Kva tenkjer du manglar med denne lønsforma? Kva tenkjer du manglar for at den skal hadde vore lettare for deg å nytte. 

	Johnny
	Me skal prøve å lage ei slik bedriftsvis avtale, Hent har ei og me skal prøve å lage ei me og. Her skal me plukke ut ting som ikkje er vits å diskutere, dette blir ein form for ei sjekkliste for ein bas i prosjektet. Her han ein sjå at vernemøter betalast med 100% så då er me ferdig med det, slik at ein kan fargeleggje kva som er avtalt. Dette håpar me på for å gjere det enklare.

	Audun
	Eg såg og Hent hadde ein interessant ting, der hadde dei skilt i timelistene sine kva som var uproduktiv tid og kva som var produktiv dagtid. I tillegg til at akkordtida var skrive ned. Eg synast dette var ein veldig god måte å gå fram på for då klarer ein skile på det verkelege problemområde og det som er nødvendig av dagtid. Det krev igjen forståing av arbeidarane, elles vil det ikkje bli kvalitetssikra. 

	Johnny
	Her har me tenkt som mål og få tatt med våre arbeiderar på akkordkurs, dette er helgekurs som foreininga held. Dei har etter dette skjønna viktigheten av å fylle timane sine på rett plass og kode. Dette er svært viktig for bedrifta, då får ein målt produksjonen om det er gått dårleg på eit prosjekt. I staden for at ein ser på tømrar kapittelet, som kan vere koda feil vet at timar til dømes er feilførte så har ein har timelister som er veldig detaljerte. Nokon meiner kanskje at dei er for detaljerte, eg meiner denne stadig er meir nyttig. 

	Audun
	Korleis er det detaljert?

	Johnny
	Det er talkodar på forskjellige arbeidsoppgåver. Om ein har 8 timar på isolering, ein skal putte ting inn på rett plass. 

Det er litt mindre punkter å ta hensyn til på betong enn det er på tømmer. 

	Audun
	Er det og då større vilje blant arbeiderane eller er akkordtariff det same. 

	Johnny
	Kva tenkjer du på?

	Audun
	Når ein har ein akkord som er lettare å forstå postane på, altså kor ein skal setje timane ein arbeider. Er det eit positiv utfall, eller tenkjer dei det same om akkorden. Basen må uansett ha full kunnskap uavhengig av arbeidarane. 

	Johnny
	Ja, basen har ei utruleg viktig rolle. Det er uttalinga frå basen som kjem fram. Er basen nøgd blir som regel resten av laget og fornøgd, då er ting på stell og det er skikkelig på arbeidsplassen. Eg har ikkje inntrykket at det er nokon missnøye med laget på timeskrivinga.  

	Audun
	Korleis er forholdet til bedrifta når det gjelder tilrettelegging. 

	Johnny
	Ja, det er Alpha Omega, det er og her me sliter. Det er ofte her våre akkordar ikkje går opp, at det er  for dårleg tilrettelagt. Laget kjem kanskje for tidleg inn og basen kjem for seint inn og det tar lang tid før ein kjem i gang skikkeleg, det er då veldig mange timar som er brukt opp før du i det heile har starta. 

	Audun
	Når det gjeld dagtid, har du nokon eksempel på noko som utgår av lista ein finn i fellesoverenskomsten. Her er det mykje snørydding og liknande. 

	Johnny
	Mellomlagring av materiell, mottak, flytting av materialar, snekkerane kan ha fått beskjed om å lagre gipsen på ein stad så må det flyttast på ny, då er dette ein dagtidsjobb. Ein arbeider hjå oss som er verneombod som må gå ein vernerunde, då må han skrive desse timane som dagtid. Eit anna døme er at prosjektet beordrar arbeiderane til å gjere oppgåver utanfor oppgåva. 

	Audun
	Er det noko som er i gråsona, der det er vanskeleg å tenkje om det skal vere dagtid eller på akkordposten. 

	Johnny
	Det er det nok, utan at eg heilt veit kva det skal vere. Dette trur eg er mest på tømrarseksjonen. Det  klarer eg ikkje heilt å svare på på telefon. 

	Audun
	Det går heilt fint. Eit litt meir uhyggelig spørsmål er om du føler at dette er eit system som kan verte utnytta og om det blir utnytta?

	Johnny
	Det har i alle fall blitt det tidlegare. Nokon har trudd det at om ein får meir dagtid så tener ein meir, men dette er ein veldig kortsiktig tankegan, ein blir som regel avslørt. Akkordavtala er bassert veldig på tillit. Om ein har ein har ein anleggsleiar som føler at han har blitt lurt så sliter ein på neste prosjekt. Då skå ein ha tilbakebetalt. Tidlegare har det vore det og det er nok nokon enkeltpersonar som tenkjer dette er nøkkelen til å tene gode pengar. Eg føler ikkje at våre basar er der lengre, eg føler at diskusjonen er heller mot flyt. Fokuset er der at om me får opp produksjon så vil me tene pengar. Systemet er meint til at me skal tene pengar om me produserer godt, dette er og den beste måten å tene pengar på. 

	Audun
	Det er bra du seier, om det hadde vore slik at folk hadde utnytta den ekstra 270 kronene han skriver feil så undergrev ein alle dei gode tinga med lønnssystemet som forankrar produktivitet og effektivitet.

	Johnny
	Dette er korrekt, det er ein utruleg kortsiktig tankegang. 

	Audun
	Har du eit anslag på kor mykje dagtid dykk har? 

	Johnny
	Eg ville tippe at me har eit snitt på eit par og førti prosent. Dette er vanvitig høgt, nokon er kanskje enda verre. 

	Audun
	Det som er overraskande er at dette ikkje er så høgt når ein ser på totalen som er frå 20% til 85%.

	Johnny
	Det kan hende eg bommar med ti prosent her. I vår lokale lønnsprotokoll så skal partane setje seg ned å prate saman når me overstig 15%. Dette har arbeidsgivar og klubbledar, altså eg, skrive under på. Dette har endå ikkje blitt praktisera ein einaste gong hjå oss, om ein hadde sett seg ned å sjå på om ein kan løyse problemet. Dette skal eigentleg skje allereie etter 15%. Når eg då fortel at me ligg over 40% så skremmer det meg litt at ein ikkje har sett seg ned for å sjå på problemet. Ein skulle hatt mykje fokus på det. 

	Audun
	Eg synast det er rart at ikkje leiinga fokuserer på dette. Om ein klarer å redusere sløsing og forbetre flyten vil ein spare vanvitig mykje pengar utan at det går ut over arbeiderane. 

	Johnny
	Me har prøva å provosere det fram. Eg har stått på ein tillitsvaldkonferanse med konsernsjefen til stades der eg opnar med å sei at; eg er ein handverkar som arbeider og per i dag produserer eg berre 60% av dagen, eg har 40% som eg kan bli meir effektiv i produksjon. Slik har eg prøva å starte produksjonen og eg har prøva å invitere inn at det er meir å hente hjå meg, ein kan i alle fall hente inn 20% hjå meg. Noko dagtid vil det alltid bli, ein klarer aldri produsere 100%, det vil aldri gå. Ein burde vere på 80/85 prosent. 

	Audun
	Eit poeng er at litt av dagtida er verdifull. 

	Johnny
	Det kan vere fornuftig å setje seg ned på noko som skal gjerast om nokon dagar, setje seg ned å sjå kanskje på ei materialbestilling som kjem, eller liknande. Noko dagtid er fornuftig, men ikkje omlag halve dagen. 

	Audun
	Det burde og vere ein plan for dagtida tenkjer eg, om ein har ei verdigjevande oppgåve for bedrifta burde ein få det inn i akkorden eller ein plan som belyser at det er ein verdigjevande aktivitet. Har du ikkje fått respons når du har gått fram som dette med konsernsjefen?

	Johnny
	Foreløpig har eg ikkje det. Det var og derfor eg starta med å sei at me ynskjer å produsere meir, raskare og betre, mens bedrifta strittar i mot. Det blir bare dårleg stemning når eg tek det opp på denne måten for me ser det at me er nøydde til å betre oss. Den daglege produksjonen må opp. Det bedrifta har tent mykje pengar på har vore innkjøpsavtaler, så har ein gløymt sin eigen produksjon. 

	Audun
	Det er ikkje levedyktig om ein ser på det i eit 50 års perspektiv. 

Trur du bedrifta tek hensyn til at bedrifta har omlag 40 prosent dagtid då dei reknar ut akkorden?

	Johnny
	Eg veit ikkje om dei gjer det, eg trur innstillinga kvar gong er at dei tenkjer at det skal gå bra. Det er difor eg kjempar fram bedriftsvise avtaler. Ein må prøve å få dagtid så smidig som mogleg, men ein er nok ikkje klar over at det skal bli slike summar som dette. 

	Audun
	Kva trur du hovudgrunnen til dagtid er, er det planlegging og tilrettelegging?

	Johnny
	Hovudgrunnen trur eg ligg i at begge partar er einige i at det er mangelfulle teikningar. Eg meiner at tida frå prosjektet startar samanlikna med prosjekteringa kan vere ein grunn. Eg trur at det her er rekna for lite tid slik at ein ikkje får tilstrekkeleg grunnlag. Prosjekteringa har ikkje gjort seg ferdig. Konklusjonen er i alle fall at teikningsgrunnlaget er for svakt slik at me må gjere om veldig mykje. På tømmer har det hendt at me har bygd dei innvendige veggane to og tre gonger. Då har me i prinsippet bygd bygget to og tre gonger innvendig. Dette kan vere grunna at taket ikkje er tett, då kan gipsen bli våt, då må den skrus ned igjen, så tør ikkje leiinga vente grunna at dei er redde for dagbøter. Dette fører til at dei prøvar igjen, dette knekker trua til handverkarane. Dei synast det blir feil å rive ned noko dei har bygd for å å byrje på nytt. Her skulle me kanskje vore tøffare og nekta å heller ta diskusjonen om ein skal tillate dagbøter. Det er tilrettelegging og planlegging er det mykje å hente på. 

	Audun
	Over til produktivitet. Føler du at ein kan indikere produktiviteten til arbeiderane gjennom lønnsforma og timeføringa?

	Johnny
	Ja, du tenkjer på kor produktive me er? Eg trur me må har eit fint system der ein kodar timar og tar med seg detaljane så er eg sikker på at dette er noko me kan måle.

	Audun
	Eg trur det er som du sa innleiingsvis at me er i ein situasjon der me prøvar å vise kor gode våre eigne arbeidarar er. Om ein har nokon tal å referere til så står ein mykje sterkare. 

	Johnny
	Her hjå oss i Oslo så har me skapt ein egen produksjonsavdeling, dette vil sei at me er ein underentreprenør i våre eigne prosjekt. Nokon andre bedrifter har og prøva dette utan hell. Dette vil sei om me tek til dømes tømmer som døme, prosjektet må då bestille timar av oss for tilleggsarbeider og liknande. Me trur då at me kan måle og vise korleis me arbeider, dette håpar me at på sikt kan gje den som kalkulerer hjå oss eit nytt grunnlag for å rekne på arbeid. Det me håpar me kan vise at me produserer dette raskare og med mindre folk og kan gå ned litt på timeverk her. Eg håpar dette blir resultatet av eigenproduksjonen. Eg veit og at Skanska har prøva på eit prosjekt som dette, men dei gjekk tilbake til det gamle. Foreløpig er me positive og håpar at me får det til. 

	Audun
	Ein må tru på det om det skal vere moglegheit.

	Johnny
	Uansett så får me eit nytt fokus på produksjon og det trur eg er ein fordel.

	Audun
	Kva tenkjer du på om produktiviteten til arbeiderane du representerer slik som situasjonen er i dag?

	Johnny
	Kva tenkjer du på då? 

	Audun
	Ein kan samanlikne det litt med om ein er meir produktiv no enn om ein arbeider på timeløn. 

	Johnny
	Eg går fortsett å trur det. Me treng alle ei gulrot å jage, om ein ikkje har dette blir det lett å tenkje på arbeidet som ei kvilepute. Me har hatt nokon prosjekt der me har gått på timeløn og då ser eg det at folk blir påverka av dette. Folk går ti minuttar seinare enn dei skal. Tempo dabbar av litt, det er mogleg eg er gamaldags, men eg trur me treng ei gulrot. 

	Audun
	Då er lønn ein god gulrot?

	Johnny
	Om eg ser på meg sjølv så vett eg det at om eg blir målt i produksjon og då må eg gjere så og så mykje, men om eg får timeløn og arbeider jamt er eg ikkje like flink til å skrive ned det eg gjer og engasjementet dett litt. 

	Audun
	Om du ser på NCC i sin heilhet i dette augneblikk er det ingenting dei tenkjer på for å logge å ta vare på produktivitet. Altså då lurar eg på korleis det er i dag. 

	Johnny
	Ja det me er einige om i bedrifta er at me må få opp produksjon og me må få eit større fokus, me er komne så langt at leiinga har sett seg einig i at det kans vere litt sårt. Det kan vere nokon som vil føle seg litt tråkka på. Det vil bli litt vanskeleg å kome i gang. Men då me blir ferdige med det kan det bli betre. Det som blir diskutera er kva me gjer vidare, me må bli einige om ei løysing som vil vere god. Eg har bedt om å leggje akkordavtalene til sides og at me fortset beheld målingane. Men kva kan me gjere for å oppretthalde ein best mogleg produksjon. Kan me då bli einige om at tømmer som eksempel der ein har mykje tekniske system som skal inn. Eg håpar me då kan bli einige om rekkjefylgja på ein vegg. Kven startar og kven avsluttar. Då unngår me at ein røyrleggar set opp røra sine uavhengig av dei andre og sidan han hadde ein litt annan arbeidstidsordning enn resten, eit resulatat av dette kan vere at han går forbi resten med røret så må må skjere til plata for å få på plass veggen i staden for at me borar til eit fint hol han kan legge det gjennom. Slike detaljar må me lande, utfordringa er korleis me får dette inn i produksjon. Me skal ha ein konferanse i august der me tek opp dette problemet. No er tema produksjon, der me skal lande på noko bedrifta kan arbeide med vidare. No sit me berre å får ut frustrasjon, og dette er ikkje fornuftig, ein part berre høyrer på og det går tvers igjennom. Ein har no syting i staden for konstruktiv kritikk. Dette har vore vanskeleg på korleis ein skal gjere det i praksis, det er ein ting å vere einig med toppleiinga, men det skal og ut i prosjektet. Det er det viktigaste. 

	Audun
	Eg tenkjer at det er viktig å gjere ting i rett rekkjefylgje. Om ein set krav til produksjon og kor effektiv den skal vere kan det gå på bekostning av tryggleik i staden for smart bygging. 

	Johnny
	Det er smart bygging me er ute etter. For meg som tillitsvald så er det om me klarer å halde ein stabil produksjon betyr kanskje at me og kan ha ein stabil arbeidskraft kanskje me kan auke bemanning. Me har mista mykje arbeiderar i dei siste åra, det legg eg ikkje skjul på. Det er her me kan hente den høgaste fortenesten ved å få til ein god produksjon. Om me har ein DK sjef som seier at ein har god produksjon heng dette ofte saman med ein god økonomi, då er det rom for litt fleire slike diskusjonar. Dette er og min baktanke som eg lyser ut når eg snakkar offentleg. 

	Audun
	Eg trur det er fornuftig å setje fokus på det. Det er kanskje det viktigaste tenkjer eg. 

	Johnny
	Me veit at me har ei dyr timeløn i utgangspunktet, me veit at det finnas timebetalte til dømes frå utlandet so er mykje billigare enn oss, dei går på minstelønn, mens me har ei lokal avtale som betalar mykje meir. Me må og bevise at me fortener dette når me skal ha denne løna. Det som har vore litt minus som kanskje nokon når dei skal kode timane, er at nokon kan føle at dei vert overvåka. Eg prøvar å seie at det ikkje er noko problem om ein fylgjer arbeidstida si, går ut i rett tid og gjer det ein skal, då er det meir enn nok. Ein skal ikkje springe på arbeidsplassen, me skal bare halde ein jamn produksjon, og då er me effektive. Det har byrja å gå igjennom i seinare tider. Den diskusjonen om mistenkeleggjering har det blitt mindre og mindre kommentarar om. 

	Audun
	Eg har ein liten kommentar til det siste du sa. Det at ein går på ei mykje høgre timeløn, då eg snakka med nokon som var svært høgt i AF som snakka idealistisk om anleggsbransjen og korleis det var der. Han nemnte at den største fordelen ein har med norsk arbeidskraft er det at ein har god moral  og god kommunikasjon og då klarar ein og å produsere rett og godt i staden for at ein legg seg på det som er strengt tatt nødvendig. 

	Johnny
	Ja eg er einig med dette. Eg vil sei at me leverar større kvalitet. Det er mange frå utlandet som er veldig gode og kanskje betre, men me har erfaring på det, der me har levert godt og med null feil så har det vore hovudsakleg med eigen produksjon. Om me driv mykje med innleige som me har gjort så har arbeidsleiarane våre mista litt fokus på det so vert gjort og fokuset ligg heller på gjer det og det. Så kjem dei tilbake og dei må forklare kva som skal gjerast kvar gong, dette er svært kostbart og tek mykje tid. Dette byrjar fleir og innsjå. 

	Audun
	Eg synast det er artig at dykk i produksjon fokuserer så mykje på å bli betre, og at driven ligg der. Dette vil sei at alle korta er der for å gjere det effektivt i byggebransjen og at ein kan gjere gode resultat. 

	Johnny
	Eg ser at me eigentleg burde byrje å tenkje litt som industri, når det gjeld å utnytte gjentakande effekten i til dømes å bustadbygging. At ein klarer å gjere til rette for samlebandproduksjon. Det har fungert før. 

	Audun
	Det fungerer som bare det, dersom ein får med seg dei som skal arbeide med det. 


[bookmark: _GoBack]

Nechyg

T -

e

T
[P —————
-
I ————————]
[ PR ———
ekt e i i s
M

i S s i e
- ———
[ ——
ERS R ———————
A

[ —————————
i o o i Dt
[ —————
[EO T — S ———
et bt o g ot s .

e e s

e e i, e e e




